
1928-йисалай акъатзава.    №39 (9059) арбе,     30-сентябрь, 2026-йис.                 Къимет 10 манат        12+

РД-дин АХЦЕГЬ РАЙОНДИН  ОБЩЕСТВЕННО-ПОЛИТИЧЕСКИЙ ГАЗЕТ

ЦIИЙИ
ДУЬНЬЯ

Ахтынская районная общественно-политическая газета       “НОВЫЙ МИР”

1,2 миллиард манатдин 
куьмекда

Агалкьунар умуми къуватралди къазанмишда

МРОТ-28,9 агъзур манатдив агакьда
Финансрин Министр Антон 

Силуанова РФ-дин Гьукуматдин за-
седаниедал хабар гайивал, 2027-йи-
суз зегьметдиз гьакъи гунин агъа 
кIанин кьадар 6,8 процентдин артух 
жеда ва ам 28,9 агъзур манатдив 
агакьда.  «2027-йисуз зегьметдиз 
гьакъи гунин кьадарди 28,935 манат 
тешкилда ва я ам 6,8 процентдин 
артух жеда. Къведай йисуз дуллу-
хар гьа ихьтин кьадарда хкаж хьун 
гуьзетзава. 

РФ-дин Президентди 2030-йи-
салди зегьметдиз гьакъи гунин агъа 
кIанин кьадар 35 агъзур манатдив 
агакьарунин рекьяй эцигнавай ме-
сэла чна тамамарда»,– къейдна ада.

Адан гафаралди, екебур тушир 
доходар авай къуллугъчийриз зегь-
метдин гьакъи хкаждай мумкинвал 
жеда. «Къведай йисуз страховой 
пенсияр кьве сеферда хкажда:1- 
февралдилай 6,8 процентдин, яни 
гъиле авай йисан инфляциядин (пул 
къиметдай аватунин) дережадиз 
килигна. Сад лагьай апрелдилай 

лагьайтIа, пенсиядин страховой 
пай алава яз 3,3 процентдин артух 
жеда. И вахтунда чна  2026-йисуз 
зегьметдин гьакъияр хкаж хьунин 
еришар фикирда кьазвай», – лагьа-
на министрди. 

Силуанова хабар гайивал, 
2027-йисан эхирда пенсийрин 
юкьван кьадарди 29,904 манат 
тешкилда. Гьа са вахтунда яшамиш 
хьунин агъа кIанин кьадар 6,8 про-
центдин хкаж жеда ва ада 20  227 
манат тешкилда.  

Сенаторвилин къуллугъдал 
теклифнава

Даш АЛИЕВ

28-сентябрдиз райондин 
активдин нубатдин совещание 
«Ахцегь район» МР-дин кьил 
Абдул-Керим Палчаеван регь-
бервилик кваз кьиле фена. Йикъ-
ан месэлайрив эгечIдалди вилик 
ада залдиз СВО-дин иштиракчи, 
Ватан патал игитвилелди чан 
гайи баркаллу цуругъви Ярме-
тов Мамед Игиталиевичан къа-
мат эбеди рикIел хуьнин лишан 
яз, са декьикьада кисна акъвазун 
теклифна ва райондин актив-
дин патай игит аскердин багъ-
рийризни мукьва-кьилийриз 
дериндай хажалат чIугунивди 
башсагълугъвал гана. 

«Эхь, укронацистрихъ ва 
абурухъ галаз чи аксина сад 
хьанвай Западдин фашистрихъ 
галаз женгинин махсус опера-

ция давам жезва. Гьайиф хьи, 
дяведин къурбандарни ава. 
Амма са шакни авач хьи, дяве 
чи гъалибвилелди куьтягь жеда. 
Чи мурад гьахъ патал, дуьнья-
дин ислягьвал патал дяведавай 
чи рухваярни стхаяр вахтунда 
сагъ-саламатдаказ, гъалибвал 
гваз чпин хизанриз хтун я», – 
къейдна райондин кьили.

Ахпа ам район аваданлами-
шунин карда гъиле кьунвай са 
жерге кIвалахрал акъвазна. Со-
вешаниедин иштиракчийрихъ, 
вири районэгьлийрихъ элкъвена 
лагьайвал, «чи вири агалкьунар 
гьуьрметдивди сада-садав гъил 
вугана ва гьарда вичин зегьмет-
дин чкадал намуслу кIвалахдин 
нетижа я. Халкьдин куьмек 
квачиз чавай пара крар жедачир. 
Алай вахтунда чна кьетIен фи-

кир Самур вацIун дереда Рутул 
райондин сергьятдив кьван ва 
Ахцегь вацIун дереда аялрин 
ревматологиядин «Ахты» са-
наторийдив кьван мензилра 
республикадин манадин рекьер 
гуьнгуьниз хкуниз гузва…». 

Вичин нубатда районда ГО 
ЧС-дин ва ЕДДС-дин управ-
лениедин начальник Байрам 
Бабаева совещаниедин ишти-
ракчийрин дикъет ЧС-дин мум-
кин тир дуьшуьшра жемятдив 
медицинадин сифте куьмек 
агакьарунин гьакъиндай чарасуз 
чирвилер къачунин месэладал 
желбна. 

Совещание нетижаяр кьу-
налди ва идарайринни карха-
найрин руководителриз талукь 
тир тапшуругъар гуналди бе-
гьемарна. 

Махачкъалада «Сад тир Россия» 
ВВП-дин Дагъустандин отделение-
дин Политсоветдин президиумдин 
заседание кьиле фена. Ам парти-
ядин региональный отделениедин 
секретарь, РД-дин Халкьдин Собра-
ниедин Председатель Заур Аскенде-
рова ачухна ва кьиле тухвана. 

Йикъан повесткадиз килигдал-
ди республикадин парламентдин 
спикерди 18–20-сентябрдиз кьиле 
фейи сечкийрин нетижайрикай 
суьгьбетна. Ада «Сад тир Россия» 
партиядин кьакьан нетижайрикай 
лугьуналди, къейдна хьи, массо-
выйвилиз килиг тавуна, инсанри 
сесер гузвайла, къайдасузвилериз 
рехъ ганач. 

Реготделениедин секретарди са 
мураддихъ рекье тунвай кIвалах 
кьиле тухунай кIватI хьанвайбуруз 
чухсагъул лагьана.

Депутатвилин корпусдин геле-
жегдин кIвалахдикай ва сечкичий-
рин вилик мажбурнамайрикай кьил-
диндаказ рахунар авуна. «Чи кьилин 
везифа чаз агьалийри авунвай 
ихтибардиз вафалувал къалурун я. 

«Сад тир Россия» партиядин 
«Халкьдин программадик» акат-
навай вири наказар (тапшуругъар)  
уьмуьрдиз кечирмишун лазим я. 
Чун гьакъикъи крарин партия я, 
чи вилик еке кIвалах акъвазнава»,– 
къейдна Заур Аскендерова.

Йикъан повесткадин месэлай-
риз  килигуналди, президиумдин 
членри муьжуьд лагьай сеферда 
эвернавай Дагъустан Республика-
дин Халкьдин Собраниеда «Сад тир 
Россия» ВПП-дин фракция яратми-
шунин гьакъиндай къарар кьабулда. 
Ахпа заседаниедин иштиракчияр 
партийный фракциядин руководи-
тель ва республикадин парламент-
дин Председатель хкягъун патал 
кандидатурийриз килигна. Кьве ме-
сэладайни чинебадаказ сесер гунин 
нетижада партиядин Генеральный 
советдихъ галаз гекъигун патал 
Заур Аскендерован кандидатурадин  
тереф рейсадвилелди хвена.  

Политсоветдин Президиумдин 
членри гьакI Россиядин Федераци-
ядин сенатордин векилвилер авун 
патал Дагъустан Республикадин 
муьжуьд лагьай сеферда эвернавай 
Халкьдин Собраниедин депутат Су-
лейман Керимован кандидатурадиз 
партиядин Генеральный советдин 
президиумдиз килигун теклифунин 
къарар кьабулна.

Али Абутрабович чи рикIера эбеди я

Алай йисан 25-сентябрдиз 
Махачкъалада М. Гьажиеван 
тIварунихъ галай куьчеда авай 
3-нумрадин кIвалел шадвилин 
гьалара государстводин маш-
гьур деятель, чи ватанэгьли 
Али Абутрабович Аливердиеваз 
мемориалдин къул ачухна. Ам 
эбеди яз рикIел хуьнин къарар 
гьеле 2023-йисуз шегьердин 
депутатрин Собраниеди кьа-
булнай. 

Серенжемда Али Абутра-
бовичан кIвалахдин юлдашри, 
Дагъустандин Кьилин патав 
гвай яшлубурун Советдин ве-
килри, мукьва-кьилийри ва 
багърийри, обшественный 
ва государстводин деятелри, 
гьакIни меркездин агьалийри 
иштиракна. 

Инал экъечIна рахайбуру 
Али Абутрабовичан уьмуьрдин-
ни яратмишунин баркаллу рехъ 
чимивилелди рикIел хкизвай, 
республикадин вилик адан лай-
ихлувилерикай суьгьбетзавай. 

Мемориалдин къул ачуху-
нин ихтияр юстициядин гене-
рал-лейтенант Тажудин Низа-
моваз ва Али Абутрабовичан 
хайи хтул Мурад Алимоваз гана. 

РикIел аламукьдай баре-
льефдин автор Россиядин лай-
ихлу художник, художествой-
рин Россиядин академиярин 
академик Шериф  Шагьмарда-
нов я. 

Али Абутрабович Аливерди-
ев 1925-йисуз Ахцегьрин хуьре 
дидедиз хьана. Ватандин ЧIехи 

дяведин йисара, лап жегьил 
яшда аваз, ДАССР-дин НКВД-
дин  Ахцегь райондин отделдин 
къвалав гвай истребительный 

батальондик экечIна. Дяведилай 
гуьгъуьнин йисара ада респу-
бликадин гьукумдин органра 
са жерге жавабдар къуллугъар 
тамамарна: ДАССР-дин юсти-
циядин министрдин замести-
телвиле кIвалахна, ДАССР-дин 
Верховный суддин кьиле акъ-
вазна, ДАССР-дин Верховный 
Советдин Президиумдин крар 
идара  ийизвайди яз кIвалахна, 
республикадин кьилин меслят-
чини хьана.

Дагъустандин абадвал патал 

адан гзаф йисарин намуслу 
зегьмет хъсанвал чидай  не-
силрин рикIера гьамишалугъ 
яз амукьда.

Алай йисуз Россиядин Гьу-
куматдин Къарардал асаслу 
яз СКФО-дин ругуд региондиз 
АПК-дин асул хилерин тереф 
хуьниз 5,5 миллиард манат 
пул ракъурда. Адакай Дагъ-
устандиз 1,2 миллиард манат 
пул ахъайда. 

РФ-дин субъектрин АПК-
дин асул хилерин тереф хуь-
низ цIи 35,2 миллиард манат-
дилай гзаф пул чара ийида. 

ЖУРНАЛИСТДИН КЪЕЙДЕР

СВО давам жезва
Нариман ГЬАЖИЕВ, зегьметдин 

ветеран, журналист

Гьавада ва гьакI инсанрин 
рикIера ва мецера авайди гьа 
са суал я: «И  дяве  мус куьтягь 
жедатIа? Рахун кьадарсуз яргъал 
фенвай Россиядинни Украинадин 
дяведикай физва. Фикир гайила 
акьулдивай лап четиндиз кьабул 
жедай файдасуз, чешнесуз, инсафсуз 
дяве хьанва. 

Са хизанда хьайи, са дяведа гъа-
либвал къачур, хейлин йисара са рехъ-
ди фейи, санал дуствилелди яшамиш 
хьайи славянрин кьве халкьди чпи чеб 
ашкъидивди телефзава. Им нин буй-
ругъдал, нин фикирдал, нин гъилерал 
башламиш хьанватIа, кьилдин суал я. 

Улькведиз, халкьдиз малумарай-
вал, Россияди и дяве, яни СВО (жен-
гинин махсус операция) мажбур хьана 
кавагънавайди яз гьисабзава. Гзафбуру 
гуьзетнавачиртIани, кIанзавачиртIани, 
дяве башлмиш хьана. Им гьакъикъат 
хьанва. Россиядин пропагандадик 
акатнавай, саки суст хьанвай халкьди 
еке крар гуьзетнавай. ГьикI гуьзетдач 
кьван!? Садахъни авачир цIийи ва 
гужлу жуьредин яракьар, абурун къе 
мумкинвилер – тIварар тикрар авун-
ни яргъал кар я – са гафуналди СВО 
регьятди, кьезилди  жеда, малумар-
навай Украинадин нацизм, инра авай 
нацистарни галаз тергда, дявени  фад 
куьтягь жеда. Гзаф шаклу стратегия 
хьана. Акъваз, белки стратегия (фики-
рар, планар) гьахълубур я, гьакъикъат 
кIанивал тахьунин себебар масанай 
жагъурна кIанзава?

Лугьун хьи, СВО башламишун 
гуьзетнавайди хьана. Дяведин эвел-
рай сифте йисуз Россиядин армиядин 
агалкьунар, къазанмишунар гуьзет-
навайбур хьана. Куьрелди, эзберин: 
Донбасс, Луганск шегьеррикай Укра-
инадин нацистар яргъариз чукурна, 
областрин са шумуд шегьер азадна, 
Азовский гьуьлуькай Украина яр-
гъазна, Крымдихъ къураматдин рехъ 
ачухна, Донбасс, Луганск областрихъ 
галаз алава мад кьве субъект  – Хер-
сонский ва Запорожский областар 
Россиядик ахкатна – абур тарихдин 
деринрилай инихъ Урусатдин (Рос-
сиядин) сергьятар тир. Россиядин 
армиядин танковый десант Киевдив 
агатна Украинадин меркез къачудай 
мумкинвилер арадал атанвай.  

Гьа идалай башламишна чарх 
масакIа элкъвезва: къени (гилани) 
жаваб авачир суал, сирлу  гьакъикъат 
арадал атана. Вучиз ятIани, нин буй-
ругъ тиртIани, Киев гьалкъадиз къачуз 
гьазур десант элкъвена кьулухъ хквез-
ва. Киев хатадикай къутармиш хьана, 
нацистри регьятдиз нефес къачуз баш-
ламиш хъувуна.  Гьа идаз ухшамиш ва 
герексуз агьвалат Харьковский област-
дани хьана.  Россиядин куьмекдихъ 
инанмиш хьайи, умудар акатай ислягь 
инсанар Россиядин аскерар кьулухъ 
хъфиникди нацистрин гъилик ахкатна, 
гьабурулай кьисас къахчунва. Им гьич 
хъсан чешне хьанач.

Дяведин ери, къамат яваш яваш 
дегиш жез эгечIна. Кьуд йисни зура 
дяве давам хьун еке вахт я. Ам мукь-
вара куьтягь хьун гуьзетун четиндиз 
инанмиш жезвай кар хьанва. Мадни 
четинди ам квелди куьтягь жедатIа 
лугьун я. Украина СВО башламишай-
далай кьулухъ хейлин дегиш хьанва. 
Адан къуватар, гьазурвилер, мумкин-
вилер гила гзаф я. РикIел алама: пара 
экспертри, аналитикри дяве башлами-
шай сифтедилай ам вахтунда ва фад 
кьиле тухвана куьтягьуниз эверзавай, 
яргъал ракъурун чи хийирдиз туширди 
гьамиша тикрарзавай, мумкинвилерни 
Россиядихъ авай. Вучиз ятIани авунач, 
вахтар ракъурна, мумкинвилерни иш-
лемишнач, авайвал лугьун – къе вични  
кIевера гьатнава.

Гьа сифтедилай дяве яргъал финин 
терефдал алай русофобламиш хьанвай 
къанлу Европади Украина бегьемдиз 
ва дериндай мягькемарна, вири Запад-
дин военный промышленностди инаг 

къеле хьиз яракьламишна. Россияди 
вичин хушунал гайи вахтуни Украина 
бегьем мягькемарна, къе абурун дяве 
тухунин мумкинвилер Россиядин 
мумкинвилерилай са кIусни тIимил 
туш. Чи военный экспертри тестикьза-
вайвал, ,Украинадин БПЛ-яр (дронар) 
Россиядинбурулай хейлин гзафни я, 
къуватлуни. Абурун дронар милли-
онрал гьисабзава, кьадар тIимил ваъ, 
мадни артух жезва. Тежрибани абу-
рухъ екеди хьанва. 

Икьван чIавал абуру чпин мукьарив 
гвай чкаяр (Белгород, Курск, Брянск 
шегьерар ва масабур) ягъазвайтIа, гила 
абурун лишандик Уралдин, Сибирдин, 
Кавказдин регионар акатнава. Москва-
дал, Ленинградский областдал гьужу-
мар къвердавай артух ва хаталу жезва.

    Абурун нетижаярни россиян-
вийри лап фад гьиссна: телеф жезвай 
ислягь инсанар, аялар, яшлубур, 
чукIурзавай кIвалер, дараматар, про-
мышленный, социальный объектар 
ва маса зиянар къвердавай гзаф жезва. 
Бензиндин кризис лап лишанлу кар 
хьанва. Саки вири дуьньядиз нафтни 
газ маса гузвай Россияди къе Бело-
руссиядай, Къазахстандай ,Индиядай 
бензин къачун нин ва гьи девирда 
рикIел къведай кар тиртIа садавайни 
лугьуз жезвач. Анжах им чаз Укра-
инади «багъишнавай» гьакъикъат я. 
Фронтрай хквезвай Россиядин аскер-
рин кьулар (гробар) тIимил жезвач, 
артух хьанва. Ихьтин мумкинвилер 
Украинадиз, ам яракьламиш ва гье-
весламишзавай сад хьанвай Европадиз 
хьунин себеб Россия вич хьанва.

Россияда Западдихъ инанмиш, адаз 
ихтибарзавай къуватар, ватанфобар 
(уьлкве дакIанбур) гьамиша авай, ги-
лани абур тIимил хьанвач. Гьа ихьтин 
къуватри чи уьлкведин кьилел бед-
бахтвилер гъизва. Ибур сифте жезвай 
крар туш, ибур тикрар жезвай хаталу 
система (къайда) хьанва. Къе  чи руко-
водстводи ачухдиз лугьузва: Западдиз 
чун алцурар ийиз кIанзава, чун абурун 
гафарихъ, хиве кьунрихъ инанмиш 
туш. ЯтIани гьабурун къаршидиз физ 
гьамиша гьазур я. Мад переговоррин 
(меслятрин) тема (рахунар) арадал ала. 
Кьве йис я и тема жакьваз. Вуч арадал 
атанва? Са затIни, кьуру гафар, кьуру 
хиве кьунар.

Чибуру США-дин президент 
Д.Трампак умудар кутазва. Якъин 
файдасуз кар тирди аквазватIани, 
инанмишвал квахьзавач. Трамп вичин 
гафарин есирвиле гьатнава. Ада вичи 
Украинада дяве куьтягьда лагьана хиве 
кьунай. Мумкин я, сифтедай адахъ 
ихьтин фикир авай, и дуьшуьшда 
ада премияни гуьзетзавай. Анжах 
им регьят кар  туширдан гъавурда 
ам фад акьуна. Д.Трампахъ инанмиш 
хьун файдасуз кар я, ам вич вичихъ 
инанмиш туш, «адан гьар гьафтеда 
ирид жуьмя ава» (мисал). Ам эсиллагь 
вичихъ далу акализ жедай, ихтибардиз 
физ мумкин  тир лидер (политик ) туш. 
ЯтIани Россия адахъ инанмиш я, адаз 
яб гузва, вуч лагьайтIани  къаршидиз 
физва. Алатай йисуз гьадан теклифдал 
Аляскада (США-дин Россияди багъ-
ишнавай штат чи президент США-дин 
президентдихъ галаз гуьруьшмиш 
хьана, переговорар (меслятар) тух-

вана. Малумарайвал, президентар 
са гьихьтин ятIани разивилерал, 
меслятрал атана. Арадал вуч ала? 
Гьи месэла гьялна? Са йисалай гзаф 
вахт алатнава, амма и гуьруьшдикай 
ихтилатар куьтягь хьанвач. Гьа йис 
алатайла США-дин терефди малумар-
зава: «Анкориджда (Аляскадин меркез 
шегьер)  чун са меслятрални атайди 
туш. Ихтилатар, гекъигунар авуна, 
анжах меслятдал атанач». Вири цIийи 
кьилелай башламиш хъувун теклифза-
ва. Мадни алцур хъувуна кIанзаватIа, 
башламиш хъувуртIа жеда.

Гьа и вири вахтунда чаз меслятариз 
эвериз США-ди Европани галаз Укра-
инадиз яракьрин, финансрин (пулдин) 
куьмекар гун, Россиядиз санкцияр 
(къадагъаяр) малумариз, зегьерлу 
русофобский пропаганда са кIусни 
тIимиларнач. Дявени давам жезва, 
тегьерни къизгъин, ажугълу, инсафсуз 
хьанва. ИкI давам хьайитIа, дяве мадни 
писди, заланди жеда. Чи аскерри хиве 
кьазвайвал,  Украинадин дронрин 
кьадар артух, жуьреяр, мумкинвилер 
гзаф хьуникди фронтда женгер тухун 
хейлин залан ва хаталу хьанва. ЯтIани 
женгера чпин кIвалах-женг  тухун  
намуслудаказ давамарзава, ери яваш 
хьанватIани, Донбассдин хуьрер, ше-
гьерар, поселокар, оккупацияда авай 
ислягь инсанар азад хъувун акъвазар-
навач. Абур еке гьуьрметдиз, къимет 
гуниз лайихлу я. Россиядин Гьукумат-
ди  и кар рикIелайни алудзавач. Чпиз, 
хизанриз, аялриз гьамиша куьмекзава. 
Фронтдизни яракьар гун зайифарна-
вач, абурун ери, мумкинвилер хкажиз 
алахънава. Анжах икI гьамиша дава-
мариз жедач, гьикьван чна чи мум-
кинвилер еке  ва дурумлубур я лугьуз 
мукьвал-мукьвал малумарзаватIани, 
абурухъ эхир авайди я. И кар къенин 
гьакъикъатди ачухдиз къалурзава.

Дяве давам жезва, инлай кьулухъни 
ам давам жеда,я эхирни адан мус ва 
гьихьтин жуьрединди жедатIа, сада-
вайни лугьуз жезвач.  Я ам куьтягь 
хьунин терефдал садни алач. Им гьа 
сифтедилай Западдин план тир. Къе 
кьатIуз жезвайвал, Россиядин терефни 
гьа ихьтин фикиррал алаз аквазва – чи 
Президентди са шумудра тикрарнава: 
«Чак тади квач, чна яваш-яваш гъа-
либвал къазанмишда…» Ватандин 
ЧIехи дяведин девир, гьа  вахтунин 
гьалар рикIел хкиз кIанзава. Дявеяр 
мажалик тухуз, гъалибвал яваш-яваш 
къачуз жезвайди туш. Дяве, душман я 
тергна, я муьтIуьгъарна куьтягьарна 
кIанзавайди я. Им аксиома я, и кар 
вучиз ятIани рикIелай ракъурзава.

Гагь Западди, гагь чибуру перего-
воррин ихтилатар кудун давамарзава. 
Кьуд йисузни гьа и ихтилатар авай, 
арадал са затIни къвезвач, я атунни 
ийидач – меслятдал атунин шартIар 
гьам Западдин, гьам Россиядин сад 
садаз дибдай аксибур, сад садан къан-
шардиз физ эсиллагь тежедайбур я. И 
кар терефриз чпизни чизва, ятIани буш 
ва  файдасуз ихтилатар давамарзава.

Са шумудра лагьай фикир я, тикрар 
хъийиз кIанзава: дяве яргъал фин са 
рекьяйни Россиядин хийирдиз туш. За-
пад секин жезвач, ам Россиядихъ галаз 
дяве ийиз фадлай ва рикIивай гьазур 
жезва. Экономика агъуз аватнаватIани, 
милитаризмламиш хьанвай военный 
промышленностди активнидаказ 
кIвалахзава, фашиствилин идеоло-
гиядал алай русофобия къизгъин 
жезва. Западдин пигмей - лидеррин 
Россиядиз акси  риторика ажугълу-
ди, душманвал чуьнуьх тийизвайди 
хьанва. Абурун аксивилер, къурхуяр, 
санкцияр  ва маса зиянар артух ва 
дерин жезва.  Дуьньядин  прессадай 
малум жезвайвал, къе Украинада 
кIватI хьанвай кьван яракьар (танкар, 
артиллерия,бронемашинар, ракетаяр, 
снарядар) сергьятсуз пара хьанва, абу-
рун жуьреяр, мумкинвилер мадни ар-
тух я. Дронрин (БПЛА) модификацияр 
(жуьреяр), мумкинвилер гужлу, кьа-
дарар миллионрал гьисабзава.  Ибур 
вири Россиядин аксина ишлемишзава.

(КьатI ама)

Чухсагъулдин чар

Гьуьрметлу Низамидин Султанович!
Ахцегь райондин «ЦIийи дуьнья» газетдин редак-

циядин яратмишдай коллективди ва Ахцегь  райондин 
общественности Квез 70 йисан юбилей рикIин сид-
кьидай мубаракзава. Куьн чи дамах, чIехи уьлкведихъ 
галаз чи алакъа я. Куьне а кар субутнава хьи, Луткун-
рин дувулри мягькем таза хилер гузва, вични гьина 
хьайитIани – Самурдин дередилай эгечIна Невадин 
къерехрал кьван.

Куь уьмуьрдин рехъ – им офицердин, журналистдин 
ва ватанпересдин рехъ я. Оборонадин Министерство-
дин Военно-политический академия куьтягьуналди, 
куьне асантди тушир аскервилин къуллугъ кечирмиш-
на, Кеферпатан Кавказда терроризмдиз акси женгера  
иштиракна. Женгинин гьерекатрин ветеран тир,  «За 
военные заслуги» ордендиз ва хейлин медалриз лай-
ихлу  хьанвай  Куьне Россиядин офицердин тIвар на-
муслудаказ хуьзва.

Журналиствилин къелемдини Квез тIимил маш-
гьурвал гъанач. «Красный звездада», «Армейский сбор-
никда», «Ориентир» журналда, «На страже Родины» 
газетда чапнавай Куь репортажар, очеркар ва макъалаяр 
– им армиядин уьмуьр дериндай чир хьуналди, аскердиз 
ва офицердиз гьуьрмет авуналди кхьенвай военный 
журналистикадин чешнеяр я. «На страже Родины» 
газетдин кьилин редакторди Квез кьвед лагьай тIвар 
гана – «Незаменимый». Имни са жизвини артухан гаф 
ваъ, Квез кIвалахдин юлдашри тайин тир къимет гун я.

Чна а кардиз кьетIен къимет гузва хьи, Санкт-
Петербургда яшамиш жезвай Куьне садрани гъвечIи 
ватандихъ галаз алакъаяр квадарзавач. Кеферпатан 
меркезда Дагъустандин жегьилрин Содружестводин, 
«Дагъустан» тIвар алай культурадинни просветителви-
лин Центрдин, милли культурайрин объединенийрин 
кIвалахда темягьсуздаказ иштиракун – вири ибуру 
Куьне гьакъикъатдани хайи гъвечIи ватандиз халис 
хцин рафтарвал ийизвайди  къалурзава. Куьне галатун 
тийижиз дагъустанвийрикай, абурун игитвилерикай ва 
агалкьунрикай суьгьбетзава. И вахтунда куьне хайи 
Луткунрин хуьр, Луткунрин школа ва чи инсанар 
рикIелай ракъурзавач.

РикI алай уьмуьрдин юлдаш Мергемахъ галаз санал 
(адахъ галаз Куьн аламатдин кьисметди алакъалу авун-
ва – куьн са югъ тир 24-сентябрдиз дидедиз хьана) Куь-
не кьуд аял ва ругуд хтул тербияламишна. Куь рекьяй 
фейи кьве хцикай аскервилин къуллугъчияр хьанва. 
Бес им Куь кар давамарунин лап хъсан чешне тушни?  

Низамидин Султанович! Чна Квез пешедиз  ва-
фалувиляй, Ватан, хайи Ахцегь район кIан хьунай 
чухсагъул лугьузва. И кIанивилиз мензилар чидач. 
Куьн чи ватанэгьли хьунал чна дамахзава. Чна Квехъ 
рикIин сидкьидай мягькем сагъвал, уьмуьрдин яргъал 
йисар, куьтягь тежедай энергия ва цIийи яратмишунрин 
агалкьунар хьун алхишзава. Къуй Куь къелем галат 
тавурай, патав лагьайтIа, рикI алай багърияр ва вафалу 
дустар хьурай! 

Дерин гьуьрметдивди, Ахцегь райондин «ЦIийи 
дуьнья» газетдин редакциядин яратмишдай коллек-
тив ва Дагъустан Республикадин Ахцегь райондин 
общественность.

  Ахцегь, 2026-йисан сентябрь

Дикъет це!
Гьуьрметлу юлдашар, райондин «ЦIийи дуьнья» 

газет кIелзавай дустар! Алай девир ахьтинди хьанва 
хьи, пара инсанри чпиз гьар жуьре информация Ин-
тернетдин куьмекдалди мобильный телефонрайни 
компьютеррай къачузва.

Квез чидатIа, чи «ЦIийи дуьнья» газетдиз «Ахты-
ньюс» тIвар алаз электронный ресурс – сайт ава. Ана 
электронный къайдада чи газет, гьакI урус ва лезги 
чIаларалди райондин ва республикадин дережадин 
гьар жуьре алава малуматар, материалар гузва. Сайтдиз 
гьахьзавай инсанрин, яни электронный подписчикрин 
кьадардиз килигна къимет гузва чи кIвалахдиз.

Гьавиляй кIевелай тIалабзава: и карда чаз куьмек 
це! «Ахты-ньюс» https://akhty-news.ru/news сайтда 
эцигун патал квевай куь материаларни редакциядиз 
ракъуриз жеда.

Гьуьрметдивди «ЦIийи дуьнья» газетдин редакция.

НИЗАМИДИН КЪАИНБЕГОВАН – 70 ЙИС

Аял патал куь саймишвал важиблу я
Мастер-класс тухвана

Внимание: новые тарифы на электроэнергию

Осторожно, дистанционные мошенники!М.НАРИМАНОВ, журналист-пе-
дагог, РД-дин культурадин лайихлу 
работник

(Эвел 37-нумрада)

Ругуд лагьай гъалатI – пулдинди. 
«Гзаф пул – хъсан тербия».

Диде-бубайрин фикир:
Пулдин такьатрин дарвал авайвиляй 

чавай жуван аял гьатта кстахаризни 
жезвач. Гьавиляй адаз кIани шейэр къа-
чун тавуниз, аялдал куьгьне парталар 
алукIуниз мажбур жезва ва икI мад. 
Гафуналди, чахъ гзаф пул авайтIа, чакай 
идалай хъсан диде-буба жедай.

Психологрин фикир:
КIанивал пулдихъ маса къачуз жедач. 

Гьакъикъат гьа ихьтинди я. Гзаф дуь-
шуьшра пулдин кьитвал авай хизанри 
чпин аялрихъ са куьнин патахъайни 
дарвал тахьун патал вири чараяр аквазва. 
Амма аялдин бязи игьтияжар ва гуь-
гьуьлар кьилиз акъудиз жезвач лагьана 
куьне намусдин азабар эхун лазим туш. 
Гьакъикъатда кIанивал, кинер, саналди 
тир къугъунар ва санал азад вахт кечир-
мишун аял патал куь пулдин киседилай 
хейлин важиблу я. Эгер вири патарихъай 
килигайтIа, аял пулди ваъ, ам куьн патал 
виридалайни хъсанди хьуни бахтлу 
ийизва.

Ирид лагьай гъалатI – кьадарсуз 
еке планар. «Зи аял музыкадал, ши-
килар чIугунал, спортдал машгъул 
жеда. За адав вичин мумкинвилер 
квадариз тадач».

Диде-бубайрин фикир:
Хейлин чIехибурухъ аял вахтара 

халкьдин гьар жуьре алатрал къугъваз 
чирунин ва я хъсан спортсмен хьунин 
мурадар авай, амма абурухъ ихьтин мум-
кинвилер авачир. Ингье гила диде-бу-
байрин кьилин мурад аялриз виридалай-
ни хъсан образование гун я. Аялриз и кар 
кIанзавани ва я кIанзавачни им важиблу 
туш. Вахт алатайла, абуру чIехибурун 
чалишмишвилериз къимет гуда.

Психологрин фикир:
Гьайиф хьи, бязи вахтара аялри ди-

де-бубайрин алахъунриз къимет гудач. 
ЧIехибурун хиялра авай вижевай гележег 
аялрихъ талукь тир кеспидал машгъул 
жедай ашкъи эсиллагь тахьуникди 
чкIизва. ГъвечIи яшда авайла аялди 
чIехибуруз яб гузва, ахпа лагьайтIа, абу-
рун кIанивилин къефесдай экъечIунин 
мураддалди аялди вичелай алакьдай 
вири жуьрейралди разисузвал малума-
риз эгечIзава. Гьавиляй аялдиз герек ва 
менфят авай кIвалахар тапшурмишдайла 
адаз хсуси крар патал са тIимил вахт 
тазни рикIелай ракъурмир.

Муьжуьд лагьай гъалатI – кьа-
дарсуз тIимил кинер. «Теменар ва 
маса назиквилер аял патал акьван 
важиблу туш».

Диде-бубайрин фикир:
Хейлин чIехибуру гьисабзавайвал, 

аялвилин яшда кинери гележегда гьаяй-
рин ориентацияда четин месэладал гъун 
мумкин я. Куьрелди, са къужахламишу-
нарни теменар герек туш – идалай герек 

крар гзаф ава.
Психологрин фикир:
Гьи яшда аваз хьайитIани, аялриз 

кинер кIанда. И вахтунда абуру чеб 
кIанибур хьиз гьиссда ва аялрихъ чпин 
къуватрин инанмишвал артухарда. Амма 
рикIел хуьх, чIехи пай дуьшуьшра кинер 
аялдиз вичиз кIан хьун лазим я. Аялрал 
жуван кIанивал активвилелди илитIмир. 
И карди ам квевай къерех авун мумкин я. 

КIуьд лагьай гъалатI – куь гуь-
гьуьл. «Ихтияр авани ва я авачни? 
Им гуьгьуьлдилай аслу я».

Диде-бубайрин фикир:
Гзаф дуьшуьшра кIвалахда татугай-

вилер, хизанда пис рафтарвилер авайла, 
чIехибуру чпин хъел аялрилай алудзава. 
Хейлинбур инанмиш я хьи, и кардихъ 
са хаталувални авач. Ахпа аялдиз атун 
теклифун ва фадлай хиве кьунвай 
игрушка маса къачун бес я. ИкI вири 
крар туькIуьда.

Психологрин фикир:
Диде-бубайри аялриз абурун хъсан 

крари чеб шадарзавайди ва писбуру 
пашманарзавайди къалурун лазим я. 
Идани уьмуьрдин ивиррин дурумлувал 
авайвилин гьакъиндай аялрин зигьин 
(сознание) яратмишзава. ЧIехибуру къе 
чпин эгоизм ва гуьгьуьл себеб яз аялдиз 
са вуч ятIани ийидай ихтияр гузватIа, 
пака лагьайтIа, гьа и кIвалах къадагъа 
ийизватIа, ам анжах са кардин гъавурда 
акьада: за вуч ийизватIани метлеб авач, 
кьилинди дидедихъ хъсан гуьгьуьл хьун 
я. Амма квевай жув дегишариз тежез-
вайди гьисс авуртIа, виликамаз аялдихъ 
галаз икьрар (меслят) хьайитIа хъсан я: 
«Гьа икI, захъ хъсан гуьгьуьл авайла, 
ваз кIандай вири крар ийидай ихтияр 
жедач. Пис гуьгьуьл аваз хьайитIа, залай 
гъил къачуз (кIевивал тийиз) чалишмиш 
хьухь».

ЦIуд лагьай гъалатI – аял терби-
яламишун патал кьадарсуз тIимил 
вахт хьун. «Гьайиф хьи, вун патал 
захъ эсиллагь вахт авач».

Диде-бубайрин фикир:
Гзаф диде-бубайрихъ кIвалахдал 

къайгъуяр къалин я. Амма абур чпин 
азад гьар са декьикьа аялрихъ галаз ке-
чирмишиз чалишмиш жезва: бицIекар 
аялрин бахчадиз ва школадиз тухузва, 
аялар патал тIуьнар гьазурзава, абурун 
парталар чуьхуьзва, аялриз герек вири 
шейэр маса къачузва. Аялар чеб а кардин 
гъавурда акьун лазим я хьи, диде-бубай-
рихъ чпихъ галаз къугъвадай ва я абур 
са квел ятIани машгъулардай вахт авач. 

Психологрин фикир:
Гзаф дуьшуьшра чIехибуру асант 

гьакъикъат рикIелай ракъурзава – эгер 
аял ханатIа, ам патал вахтни жагъурна 
кIанда. Эгер аялдиз гьамиша чIехибурун 
патай вич патал вахт авач лугьуз ван 
къвезватIа, ада чара инсанрикай вичиз 
мукьвабур жагъурда. Гьатта куь югъ 
декьикьайриз пайнаваз хьайитIани, 
нянихъ гьич тахьайтIа са зур сятда аял-
дин кроватдин патав ацукь, адахъ галаз 
суьгьбет ая, аялдиз мах кIела. Ам патал 
куь саймишвал иллаки важиблу я… 

Рашид МУРСАЛОВ

РД - д и н  Гь у куматд и н 
распоряжениедихъ, РД-дин 
Минздравдин ва «ДЦМК» 
ГБУ РД-дин Дагъустандин 
катастрофайрин медицинадин 
центрдин кьилин духтурдин 
приказдихъ галаз кьадайвал, 
пешекарри тежрибалу пеше-
кар – духтур-реаниматолог 
И.Ш. Алиеван регьбервилик 
кваз чарасуз дуьшуьшра ин-
сандиз сифтегьан медицина-
дин куьмек гунин къайдайрай 
Ахцегь, Докъузпара ва Рутул 
районрин администраций-
рин къуллугъчияр, сифтегьан 
куьмек гудай инструкторар, 
муаллимар ва масабур патал 
чирвилер гудай еке мастер-
класс кьиле тухвана. Идалай-
ни гъейри, абуру алай аямдин 
манекенрал къалуриз ЦРБ-дин 
ва тади куьмекдин къуллугъ-

дин векилриз чирвилер гана. 
И вахтунда кьакьан дагъ-

лух районрин агьалийриз 
медицинадин тади куьмек 
гунин еридиз къимет гуниз 
асул дикъет гана. Мастер-
классдин иштиракчийриз 
везифаяр къайдадикай хка-
тайла, нефес къачунин орга-
нар сагъсуз тирла ва давление 

хкаж хьайила, ДТП-рин вах-
тунда, инсан иланди кIасайла 

ва икI мад сиф-
те нубатда вуч 
а ву н  л а з и м 
ятIа чирна.

М а с т е р 
классдин вах-
тунда хасарат-
вал хьанвай 
инсандин уь-
муьрдин важи-
блу везифай-
рин алгорит-
маяр ахтарми-
шунин, хер ва 
я тIар хьанвай 
чкайрал жгу-

тар гьалчIунин ва чуькьвена 
кутIунин къайдаяр чирна. 
Абурал амал авуни чкадал 
духтурар агакьдалди инсан-
дин уьмуьр къутармишдай 
мумкинвал гуда. Агьалийрин 
уьмуьр ва сагъламвал хуьнин 
карда сифтегьан куьмек гу-
нин къайдайрал амал авунихъ 
еке метлеб ава. 

Уважаемые жители Ах-
тынского района! Злоу-
мышленники постоянно при-
думывают новые способы 
обмана. Будьте бдительны, 
если вы столкнулись со сле-
дующими ситуациями:

1. Зеркальные сайты 
(сайты-двойники)

Мошенники создают ко-
пии известных сайтов бан-
ков, магазинов и маркетплей-
сов. Внешне они неотличимы 
от оригиналов, но созданы 
для кражи ваших логинов, 
паролей и денег. Если вы 
ввели данные на таком сайте, 
злоумышленники сразу полу-
чат доступ к вашему личному 
кабинету.

Что делать: Всегда про-
веряйте адрес сайта в строке 
браузера. Если он отличается 
хотя бы одной буквой или 
символом – это подделка. 
Не переходите по ссылкам из 
писем и сообщений, вводите 
адрес официального сайта 
вручную.

2. Мошенничество при 
онлайн-покупках

В интернете и мессен-
джерах часто появляются 
объявления о продаже това-
ров по очень низким ценам. 
Продавец может прислать 
фото паспорта для «под-
тверждения личности», но 
после предоплаты перестаёт 
выходить на связь. Товар в 

итоге не приходит, а деньги 
вернуть почти невозможно.

Что делать: Не перево-
дите предоплату незнакомым 
продавцам. Проверяйте от-
зывы о магазине на сторон-
них сайтах, а не на самом 
сайте. Если нет возможности 
забрать товар самому или 
оплатить при получении 
– это серьёзный повод от-
казаться от сделки.

3. Подозрительные со-
общения

Вам могут прийти СМС 
или сообщения в мессен-
джере с ссылкой на «акцию», 
«выплату» или «розыгрыш». 
Перейдя по ссылке, вы мо-
жете попасть на фишинго-
вый сайт, где вредоносная 
программа считает ваши 

данные. Также могут писать 
«от имени» знакомых, чьи ак-
каунты взломаны, с просьбой 
одолжить деньги.

Помните главное пра-
вило: не сообщайте никому 
коды из СМС, данные бан-
ковских карт и не перево-
дите деньги незнакомцам. 
Если звонящий представля-
ется «сотрудником банка» 
– сбросьте звонок и пере-
звоните по номеру на обрат-
ной стороне вашей карты. 
       Если вы столкнулись с 
мошенниками или потерпели 
ущерб – немедленно обра-
щайтесь в полицию!

МО МВД России «Ах-
тынский». Телефон дежур-
ной части: 8-999-418-83-62.

ПАО «ЕГП» призывает 
передать показания за сен-
тябрь с 23 по 25 сентября, 
а также погасить долги за 
электроэнергию до 1 ок-
тября в связи с изменени-
ем тарифов. С 1 октября 
2026 года вступают в силу 
новые тарифы на электро-
энергию для населения, 
установленные Приказом 
Министерства энергети-
ки и тарифов Республики 
Дагестан  №  45-ОД-246/25 
от 29 декабря 2025 г.  «Об 

установлении цен (тари-
фов) на электрическую 
энергию для населения 
и приравненных к нему 
категорий потребителей 
по Республике Дагестан 
на 2026 год». Индек-
сация тарифов на жи-
лищно-коммунальные 
услуги производится во 
всех регионах страны и 
не связана с передачей 
функций гарантирую-

щего поставщика электро-
энергии в Республике Даге-
стан ПАО «ЕГП».

В целях корректного от-
ражения потребленной в 
сентябре электроэнергии 
в платежном документе 
за сентябрь, филиал ПАО 
«ЕГП» – «Дагэнергосбыт» 
обращается к потребителям 
с просьбой передать показа-
ния индивидуальных прибо-
ров учета в период не ранее 
23 сентября и не позднее 

25 сентября, даже если по-
казания в сентябре уже по-
давались до указанных дат.

Обращаем внимание, что 
показания приборов учета, 
переданные после после 25 
сентября 2026 года, будут 
включены в объемы потре-
бления октября 2026 года 
и рассчитаны по новым та-
рифам, вступающим в силу 
с 1 октября 2026 года, что 
приведет к переплате за по-
требленную электрическую 
энергию.

Также рекомендуем по-
гасить имеющуюся задол-
женность за электроэнергию 
до вступления в силу новых 
тарифов. Более подробно 
с тарифами на электро-
энергию для населения, 
действующими в 2026 году, 
можно ознакомиться на 
официальных сайтах  Реги-
ональной службы по тари-
фам или ПАО «ЕГП».



Романаз баркалла!

«Рахух, зи цIар!»

СПОРТ

Дашдемир ШЕРИФАЛИЕВ

Вичин ери-бине Ахцегь 
райондин Луткунрин хуьряй 
тир ва алай вахтунда хизанни 
галаз Къазахстандин Актау 
(виликан Шевченко) шегьер-
да яшамиш жезвай Роман 
Максумовакай боксдай Къа-
захстандин чемпион хьанва 
лагьай муштулухдин хабарди 
чун кьадарсуз шадарна. 

Жедачни бес, жуван итим 
патал чкада ихьтин чIехи де-
режадиз акъатун, луткунвий-
рикай сифте яз боксдай къизил-
дин медаль къачун гьакъикъ-
атдани тебрикуниз лайихлу я. 
Алай вахтунда ам Красноярск 
шегьерда дуьньядин чемпио-
натдиз гьазур жезва. Гележегда 
фикир олимпиадада иштиракун 
я. Къуй адаз уьмуьрда ва спорт-
дин рекье мадни еке агалкьунар 
хьурай!

Чна Романаз, жегьилдин 
сифте муаллим-тренервал авур 
спортсмен адан бубадиз, чIехи 
буба Шамилаз, Максумов-

рин чIехи вири схилдиз, гьакI 
вири луткунвийриз и агалкьун 
рикIин сидкьидай мубаракзава. 
Чи мурад Романакай олим-
пиададин  чемпион хьун я, 
Иншаллагь!

ГьикI акъатна Максумо-
вар Луткунай яргъал Къазах-
стандиз Актау (а макъамда 
адаз Шевченко лугьузвай) ше-
гьердиз? Зегьметкеш чIехи 
хизандай тир Кериман хва 

Шамил хайи хуьре лай-
ихлудаказ хизан хуьдай 
кIвалах-мумкинвал ава-
чиз, 1972-йисуз  Къа-
захстандиз фена. Кьис-
метдикай хкечIиз жедач 
лугьуда. Ана урус руш 
Эльбинадал эвленмиш 
хьана, кIвал-югъ кутуна, 
абуруз пагьливанар хьтин 
кьве хва ава:  Романни 
Желли. Сифте фялевилин 
гьар жуьре кIвалахунар 
ийиз, ахпа хсуси кар-
фирма ачухна кIвалахиз, 
Шамиль инсанвилинни 
зегьметкешилин къили-
хар себеб яз чкадинбурун 

арада лап жуванди хьана. ИкI, 
коллективдин ва жемятдин 
арада лайихлу гьуьрмет къазан-
мишай Шамиль алай вахтунда 
вичин тIвар алай фирмада, 
гьуьлуьн уькIуь яд (ана хъва-
дай михьи цин кьитвал ава 
кьван) хъваз жедай михьидаз 
элкъуьрунин важиблу месэ-
ладал машгъул я. Мергьямат-
лувилинни ватанпересвилин 
ерийрал тербияламиш тир 
ада хуьруьнвийриз алакьдай 
куьмекарзава: ярар-дустарни 
хуьруьнвияр гьана кIвалахрик 
кутазва, кIеве гьатайбурун гъил 
кьвазва ва икI мад.  

Вичин ери-бине Ахцегь район-
дин Ухулрин хуьряй тир Саидан 
руш Тамила Хуршидовадихъ галаз 
чун Дагъустандин педуниверситет-
да кьиле фейи СтIал Сулейманаз 
талукьарнавай илимдин конферен-
циядал таниш хьанай. Анлай кьу-
лухъ зун и милайим дишегьлидихъ 
галаз мад са шумуд мярекатдал 
хьана. Ада чи библиотекада кьиле 
физвай лезги литературадиз талукь 
мярекатра гьамиша иштиракзава. 

Тамила Хуршидовадин сад ла-
гьай ктаб «Кварцин нур» 2022-йисуз 
«Мавел» издательствода чапдай 
акъатна. 2020-йисуз ам «Лезги га-
зетдин» премиядиз ва дипломдиз 
лайихлу хьана, 2024-йисалай Рос-
сиядин писателрин Союздин член я. 

Тамила Хуршидовадин яратми-
шунар «Лезги газетда», Азербай-
жанда акъатзавай «Самур» газетда, 
«Кард», «Самур», «Дагъустандин 
дишегьли» журналра, гьакIни «Во-
логодский лад», Саратовда акъат-
завай «Волга XXI век» журналра, 
уртах кIватIалра чапнава. Мадни 
кIелзавайбурув адан «Дидедин къу-
жах», Вологда шегьердай тир шаир 
Алла Касецкаядихъ галаз уртах, 
урус ва лезги чIаларал «Объединяя 
сердца» («РикIер галкIуриз») кта-
бар агакьнава. 

Ухулрин хуьр арандиз, Ме-
гьарамдхуьруьн райондин ЦIийи 
хуьруьз куьч жедайла, Тамиладин 
анжах кьуд йис тир. Адавай гье-
ле бегьемдиз кьатIуз хьанвачир 
дагъларин кьакьанвал, яйлахрин 
иервал, цуькверин атир, булахрин 
цин дад. Белки, гьабурухъ цIигел 
яз амукьайвиляй я жеди адан рикIе 
дигмиш хьайиди, адан къелемдикай 
хкатайди хайи хуьруькай, дагъла-
рикай, анин инсанрикай шиирарни 
макъалаяр. 

Адан яратмишунрин тематика 
жуьреба-жуьре я. Алай аямда дуь-
ньяда кьиле физвай вакъиайри ам 

секиндиз тазвач. Адаз СВО-дин иш-
таракчийриз бахшнавай шиирарни 
ава. «Лезги офицер» гьабурукай я: 

ЦIай кьуна кузвайла Херсонни
Донбасс, 

Куьмекдиз фена вун, хьанач
 вун яргъаз. 

Субутна тирди вун 
Шарвилидин кас, 

Ватанпересвилин рикIеваз
 гьиссер, 

Женгиник экечIна лезги
 офицер! 

Шаирдин чIалариз маниярни 
туькIуьрнава: «Ислягьвал хуьх», 
«Дидедин къужах», «Муаллим», 
«Кьве бахтлу цуьк», «Дуьнья», 
«ЧIуру хабар». Адахъ аялар патал 
кхьенвай эсерарни ава. Абурукай 
яз, «Рухвайриз» шиирда ада лу-
гьузва: 

Ахъай мийир туьхкIуьр тежер 
гъалатIар, 

Сабур, абур хьурай квев гвай
 алатар, 

Кьилин макьсад тахьурай
 куь манатар. 

Квев нашивал агуд мийир, 
рухваяр. 

Дишегьли шаирдиз хас тирвал, 
муьгьуьббатдин лирикадини ге-
гьенш чка кьазва Тамила Хурши-
довадин яратмишунра. 

За гъалатIриз ганач майдан, 
ХьанатIани зи чан гьалдан. 
Ажуз хьана кIирнач гардан, 
За асланвал къене кьуна. 

Зун туьгьметри гатай чIавуз, 
Кьил яцIара гьатай чIавуз, 
РикI мецери атIай чIавуз 
За пашманвал гине кьуна. 

Пеше хьана ягъун цIенкьер, 
Дар ийиз заз шегьре рекьер, 
Элкъуьрдайла чIуру регъвер, 
За инсанвал вине кьуна. 
Адаз мукьва ва гьуьрметлу 

ксариз бахшнавай са кьадар шии-

рарни ава. ИкI, вичиз шииратдин 
сирерай кьил акъудиз чирай, на-
сигьатчи хьайи яшлу шаир ва алим 
Фейзудин Нагъиевахъ элкъвена, 
ада лугьузва: 

Тарихар галкIурун пакадихъ 
Къаст я ам Фейзудин бубадин. 
Къула цIай, чимивал акадихъ 
Гьар са лезги хуьруьн-убадин! 
Шаирди вичин хайи хуьр Ухул-

рал дамахзава, ам харапIайриз 
элкъуьнин гьайиф чIугвазва. Уму-
дарни ава адан рикIе хуьрел чан 
хтунин: 

Ви веледрин гала вахъ гъил, 
Вун абуру тадач сефил, 
Бубайрин гел аламай чил, 
Чан хкведа вал, Ухулар. 
Шаирдин яратмишунра ге-

гьенш чка дуствилин темади кьаз-
ва. Ада вичин дуст урус шаир 
Алла Касецкаядиз ихьтин цIарар 
бахшнава: 

Къе яргъарай, жагъурна вахт, 
Заз салам гана, 
Атана зи къелемдин вах, 
Заз илгьам гъана. 

Дегиш хьана кIвалин гьава, 
Рагъ аватай хьиз. 
Заз акI я хьи, Ахматова 
Чиниз атай хьиз. 

Зун бахтлу я, акуна дуст, 
Куьк я кефияр. 
Куьруьди я Алладин туст: 
«Сагърай лезгияр!» 

Пехъи нефсер алахъзава 
Дуьнья гине кьаз. 
Амма чна кIвалахзава, 
Дуствал вине кьаз. 
Хайи чиликай,  халкьдин 

къайгъуйрикайни тIалрикай-
квалрикай, зегьметкеш инсанри-
кай керчек, михьи гьиссеривди 
кхьизвай Тамила Хуршидовадин 
шиирар кIелиз хуш къведайбур 
я. Шаир яратмишунрин яцIа ава. 
Адахъ инлай кьулухъни агалкьунар 
хьун чи мурад я.

Къайдайрал кIевелай амал ийин!
ЦIАЙ ХАТАЛУ Я

Хейлин дуьшуьшра инсан-
ри пожар вичикай садни замин-
ламиш тавунвай дуьшуьшдин 
кар хьиз гьисабда. Амма гьакъ-
икъат эсиллагь масад я. ЦIаяр 
кьунин дуьшуьшар инсанри по-
жарриз акси къайдайрал амал 
тавун себеб яз арадал къвезва. 
Яшайишда пожарар арадал 
атунин себебрик, виридалайни 
вилик, цIув мукъаятсузвилелди 
къакъутун (гьа жергедай яз 
сигаретар чIугвадайлани), элек-
трикдин тадаракар къайдадик 
тахьун, пичер ва яшайишрин 
электрикдин тадаракар ишле-
мишдайла пожарриз акси къай-
дайрал амал тавун акатзава.

Электрикдин тадаракар 

ишлемишдайла къадагъа тир 
крарик акатзава:

– электрикдин тадара-
крикай абурухъ галай ин-
струкцийра къалурнавай ис-
темишунриз жаваб тагузвай 
шартIара менфят къачун, 
къайдадик квачир электро-
приборар ишлемишун;

– чпел конструкциядик 
квай терморегуляторар ала-
чир ва абур къайдадик квачир 
токдалди чимдай тадаракар 
ишлемишун;

– чпел махсус изоляция 
алачир ва я адак нукьсанар 
квай кабелар ва электросимер 
ишлемишун, предохранител-
рин цIрадай вставкаяр кайи 
вахтунда абурал жува гьазур-
навай «жучокар» эцигун (ида 
электросимер кьадарсуз ифи-
нал, куьруь замыканиедал ва 
пожар арадал атунал гъизва). 

Чпик нукьсанар квай вы-
ключателар, розеткаяр, патро-
нар ишлемишун къадагъа я. 
Пожарный охранадин телефон 
101 ва я сад тир номер 112 я. 
Чарасуз дуьшуьшра тадиз ан-
риз зенг ая.

Ахцегьрин ПЧ-50

Адаз аялар гзаф кIандай
АБДУЛ РАЖАБОВАН – 100ЙИС

Aхцегьар  неинки  вичин 
тӀебиатдал надир я, ам гьакI уьмуьр-
дин вири хилера чӀехи кукӀушрив 
агакьнавай гзаф кьадар инсанрин 
ватанни я. Районди гафунин бажа-
рагълу художникрин – шаиррин, 
прозаикрин жергеяр къалинарна. 
Абурукай сад Абдул Ражабович 
Ражабов я. РД-дин Р. Гьамзатован 
тIварунихъ галай Милли ктабхана-
дин край чирдай ва милли литерату-
радин отделдин кӀелдайбурун залда 
«Чан алай стӀалар» лишандик кваз 
Абдул Ражабован ктабрин выставка 
ачухнава. Ам лезгийрин бажарагълу 
шаир, прозаик, драматург Абдул 
Ражабов дидедиз хьайидалай инихъ 
100 йис тамам хьуниз талукьарнава.

Писателдин уьмуьрдин рехъ ре-
гьятди хьанач. Адаз гьеле аялзамаз 
гзаф четинвилер акуна. Ватандин 
ЧӀехи дяве башламишайла, А. Ра-

жабов гуьгьуьллудаказ фронтдиз 
рекье гьатна. Ам танкарин частуниз, 
гуьгуьнай музвзводдиз кьабулна.

Фронтовикдихъ къати женгера 
къалурай кьегьалвилерай са жерге 
лайихлу орденарни медалар ава. 
Армиядай хтайдалай кьулухъ ам 
урус чӀалан муаллимвилин курса-
рик экечІна. Дяведилай гуьгъуьнин 
залан йисара ада са шумуд йисуз 
Кьурагьа ва Табасаран районда 
муаллимвиле кІвалахна. Ахпа А. 
Ражабов ДАССР-дин просвещени-
дин Министерстводин инспектор-
виле рекье туна. Ада гзаф йисара 
Даградиокомитетдин редакторвиле, 
ахпа Гостелерадиокомитетдин лите-
ратурно-драматический вещанидин 
кьилин редакторвиле кІвалахна.

1961-йисалай СССР-дин пи-
сателрин Союздин член Абдул 
Ражабова дидед ва урус чӀаларал 

кхьизвай. Ам асул гьисабдай аялар 
патал эсеррин автор яз машгьур 
я. «Рамизан ктаб» кьил ганвай 
автордин сифте ктабди вичел фи-
кир желбнай. Гуьгъуьнин йисара 
чкадин чапханайра адан са жерге 
ктабар акъатна.

А. Ражабова чӀехи яшда авай 
кӀелзавайбур патални кхьизвай. 
Адан «Ирид Мегьамед», «Мергья-
метлу Джин», «Михьи рикIелай 
хиве къун» ва маса ктабар чап 
хьана.

Секинат МУСАЕВА, РД-дин Р.Гьамзатован тIварунихъ галай 
Милли ктабханадин край чирдай ва милли литературадин отделдин 
кьилин библиотекарь

Ахцегь район: «тарихдин гелерай» – ктаб акъудиз куьмек це
Алай вахтунда, Алкьвадар Гьасанан тIварцIихъ галай медениятдинни марифатдин центрадин 

«Лезги хуьрер» проектдин сергьятра аваз, «Ахцегь район: тарихдин гелерай» тIвар алай ктаб чапдиз 
гьазурзава. Ана Ахцегь райондик акатзавай вири хуьрерин тарихдиз талукь макъалаяр, шикилар ва 
1865, 1873, 1886-йисарин переписдин делилар гьатда. Ктаб акъудун патал пулдин куьмек герекзава. 
Центрадин векилри Ахцегь райондай тир, мумкинвал авай стхайривайни вахаривай и карда иштира-
кун тIалабзава. Алакъадин нумра: 8928-584-16-72


